
Siunnersuut uunga: Ilinniarnertuunngorniartarneq pillugu Inatsisartut inatsisaat nr. xx,
xx.xx 2011-meersoq
(llinniartitaanermut, llisimatusarnermut, Nunanullu Avannarlernut Suleqateqarnermut
Naalakkersuisumit sagqummiunneqartoq)

pillugu

Kultureqarnermut, Ilinniartitaanermut, Ilisimatusarnermut, Ilageeqarnermullu
Ataatsimiititaliap

ISUMALIUTISSIISSUTAA

Siunnersuutip aappassaanneernerani sagqqummiunneqartoq

Kultureqarnermut, Ilinniartitaanermut, Ilisimatusarnermut Ilageeqarnermullu Ataatsimiititaliaq
kingullermik suliarinninnermini ukuninnga inuttaqarpoq:

Inatsisartunut ilaasortaq Jane Petersen, (Inuit Ataqatigiit), Siulittaasoq
Inatsisartunut ilaasortaq Niels Thomsen, (Demokratit), Sinniisussaq
Inatsisartunut ilaasortaq Hans Aronsen, (Inuit Ataqatigiit)
Inatsisartunut ilaasortaq Ruth Heilmann, (Siumut)

Inatsisartunut ilaasortaq Aleqa Hammond, (Siumut)

UKA 2011-mi ulloq 22. september 2011-mi siullermeerlugu suliarineqarnerata kingorna siunnersuut

ataatsimiititaliamit misissorneqarpoq.

Siunnersuutip imarisaa siunertaalu

Ilinniarnertuunngorniartarnermik aaqqissuusseqqinnermi inatsisitigut tunngavissatut siunnersuut
isigineqassaaq.  Ilinniarnertuunngorniartarnermik  aaqqissuusseqqinnermi  Naalakkersuisut
pingaarnertut siunertaraat nunatsinni ilinniarnertuunngorniartarnerit ineriartortinneqarnissaat,
taamaalilluni inuusuttut amerlanerusut ilinniarnertuunngorniarnermik naammassinnittaqqullugit,
tamatumalu peqatigisaanik ilinniakkanik ilisimasaqalerneq nukittorsarneqassalluni nunallu tamat

akornanni ilinniarnermi pisinnaasat pigiinnarneqassallutik.

Ilinniarnertuunngorniartarnermik aaqqissuusseqqinnerup Kalaallit Nunaanni
ilinniarnertuungorniarfeqarneq tamatigoornerusoq pilersissavaa, tassani ataatsimut tunngaviusumik
ilinniarneq  aallaavigalugu ilinniakkat sammivii assigiinngitsut ilinniartut ataasiakkaat
pisinnaasaannik soqutigisaannillu isiginninniarfiusut akornanni toqqaasinnaallutik.
Ilinniarnertuunngorniartarnermik aaqqissuusseqqinnermi ilinniartut assigiinngiiaartut
piumassuseqarnerat ilikkagaqartarnerlu annertunerusumik nukittorsarneqassapput. Inatsisissatut
siunnersuutikkut siunnersuutigineqarpoq ilinniarnertuunngorniartarneq atorneqalissasoq,
“ilinniarnertuunngorniartarneq”, taamaalilluni Kalaallit Nunaanni ilinniarnertuunngorniartarneq
(GU), Kalaallit Nunaanni qaffasinnerusumik niuernermik soraarummeertarneq (Hhx) aammalu
qaffasinnerusumik teknikkikkut soraarummeertarneq (Htx) taarsissallugit. Ilinniarneq ukiunik 3-nik

sivisussuseqarpoq arfinilinnillu semestereqarluni.

[linniarnertuunngorniartarnerup Kalaallit Nunaanni, Danmarkimi nunanilu allani ilinniarnermik
aallartitsinissamut piareersarfiusussatut nalinginnaasumillu perorsaataasumik ilinniarfiusussatut

siunertaa siunnersuummi ingerlateqqinneqarpoq.

I[linniarnertuunngorniarfinnut piareersunut sanilliulluni Siunnersuut nutaaliornernik arlalinnik
imagqarpoq:

1. Ilinniarnertuunngorniarnermik ataasiusumik ilinniartitsissutissanilli immikkut

ilinniarfiusinnaasunik pilersitsineq

2. llinniartitaanerup siunertaanik itinerusumik allaatiginninneq

3. Ilinniartunngorsinnaanermut maleruagassat nalorninanngitsut

4. Tlusilersuineq nutaaq ataatsimoorussamik ingerlatsinertalik aamma ilinniarniakkanut
assigiinngitsunut ingerlaqqissinnaaneq
Ilinniartitsissutissat nutaat
Ukiumut aalajangersimasumik piffissaqartitaanermik eqqussineq
Piumassuseq tunngavigalugu ilinniartinneqarsinnaanermut neqerooruteqarneq

Ilinniartitaaneq allamiut oqaasiinik ingerlanneqartutut perorsaaneq pillugu tunngaveqartitaq

A S A

Suleriaatsit perorsaanerlu pillugit itisilerlugit tunngavigisanik nalunaarsuineq
10. Ilinniartitsisooqatigiinnik aallartitsineq

11. Ilinniarfiup siunnersuinermut pisussaaffiinik nukittorsaaneq

12. Immikkut aaqqissukkamik ingerlatsisinnaanerup nukittorsarneqarnera

13. Angajoqqaanut atassuteqarnissamik piumasaqaateqarneq aamma ingerlaavartumik
nalilersuisarnermik erseqqissaaneq

14. Tlinniartitsisut rektorillu piginnaasassaannik piumasaqarneq aamma akisussaaffinnik
erseqqissaaneq

15. Siunnersuisoqatigeeqarnermut maleruagassanik suliagarneq (ilinniartitsisut aamma
ilinniartut siunnersuisooqatigiivi)

16. Ilinniarnertuunngorniarfinni ataasiakkaani pitsaassutsimik inerisaanermik aamma angusanik

nalilersuisarnermik qulakkeerinninneq.

Siunnersuummut tunngavigineqartup siunnersuummilu qitiutinnegartut annertunerusumik

paasisaqarfiginissaannut siunnersuummut nassuiaatit aamma innersuussutigineqarput.

Inatsit 1. august 2012-imi atuutilissaaq, taamaattorli kapitali 2 ilinniarnissamut akueritittarnermut

tunngasoq 1. januar 2012-imi atuutilissalluni.

Siunnersuutip Inatsisartunit siullermeerneqarnera
Siullermeerlugu suliarineqarnerani inatsisartunit siunnersuut nalinginnaasumik iluarisimaarneqartoq

ataatsimiititaliap maluginiarpaa, kisianni partit ataasiakkaat ilaatigut imatut oqaaseqaateqarlutik.

Inuit Ataqatigiit.
Inuit Ataqatigiit kissaatigaat timersorneq ilinniarnerup ukiuisa aappassaanni aalajangersimasumik
pisartussatut  atuartitsissutaasalissasoq. Ilanngullugulu Partip nutarterinermut atatillugu Kultur

pillugu atuartitsissutitut atuutilernera nutaaliornertut annertuutut isigaa.

Siumut

Siumumit  pingaartinneqarpoq,  Kalaallit  oqaasiisa  pingaartinneqarnissaat, ~ aammalu
ilinniarnertuunngorniarluni  ilinniarnerup  Kalaallit ~ Nunaannut  naleqqussarneqarnissaa.
Ilanngullugulu Siumumit pingaartinneqarluni, ilinniartunik siunnersuisarnerup tapersersuisarnerullu
annertusarneqarnissaa, taamaalilluni ilinniartut maanaannaq anisarnerat sapinngisamik

pinngitsoorniarneqassammat.

Demokraatit
Demokratinit pingaartinneqarpoq, [linniarnertuunngorniarfinnut aningaasaliissutit
ikilisarneqannginnissaat, aammalu  malittarisassat  ingerlaavartumik suliarineqartarnissaat,

ilinniarnermit maanaannaq anisarneq pinngitsoortinniarlugu.

Atassut

Taamatuttaaq Atassummit pingaartinneqarpoq ilinniartut ilinniarnerminnik ingerlatsiinnarnissaat
aalajangiusimaneqassasoq, aammalu maanaannaq anisarnerup annertuup pakkersimaarneqarnissaa,
ilaatigut ilinniartut ataasiakkaat atugaasa nakkutigineqarnerisigut. Aamma Atassutip tikkuarpaaa,
ukiuni sisamani ingerlanneqarsinnaasup “Team Greenland forleb”-ip eqqunneqarsinnaaneranut

periarfissaq.

Kattusseqatigiit Partiat
Kattusseqatigiit Partiat isumaqarpoq, ilinniartunut atugassaritinneqartut pitsaanerusumik
qulakkeerneqarnissaat ~aammalu  ilinniarnertuunngorniarlutik  ilinniartut  pitsaanerusumik

piareersarneqartarnissaat.

Inatsisissatut siunnersuut pillugu apeqqutit assigiinngitsut siullermeerlugu suliarineqarnerani
Kultureqarnermut, Ilinniartitaanermut, Ilisimatusarnermut, Ilageeqarnermullu Naalakkersuisumut
sagqummiunneqarput. Apeqqutinut taakkununnga akissutini pillugit Naalakkersuisoq ullog 30.
september 2011-mi allagaqarluni ataatsimiititaliamut ilisimatitsivoq.

(ilanngussaq 1-tut ilanngunneqarpoq).

Tusarniaanermut akissutit

Siunnersuut piffissami 25. maajimiit 29. juunimut 2011-mi suliamut attuumassuteqartunut
tusarniutigineqarpoq. Tusarniaaneq piffissami atuarfinni sulisut soraarummeernernik aasaaneranilu
atuanngiffeqarnissamut  ulapputeqarnerisa nalaani ingerlanneqarsimasoq ataatsimiititaliamit
maluginiarneqarpoq. Tamannali tusarniaanerup pitsaassusianut annertuumik sunniuteqarsimasutut

ataatsimiititaliamit isigineqanngilaq.

Tusarniaanermut  akissutit tiguneqartut siunnersuutip annikitsunik allanngortinnissaanut
tunngavissaqartitsilersimapput. ~ Tusarniaanermut  akissutit  inatsisissatut  siunnersuummut
ilanngunneqarsimapput, tamannalu iluserititassat pillugit Inatsisartut Siulittaasoqarfiannit
piumasaqgaataasunut naapertuuppoq. Tusarniaanermi akissutinut takussutissaq ataatsimoortoq
Naalakkersuisoqarfiup oqaaseqaatai ilanngullugit Ilinniartitaanermut Ilisimatusarnermullu

Naalakkersuisoqarfimmit suliarineqarsimavoq.

Siunnersuutip ataatsimiititaliamit suliarineqarnera

Inatsisissatut siunnersuutip suliarineqarneranut atatillugu piareersaataasumik sulineq annertooq,
suleqatit suliamut attuumassuseqartut suleqatiginerisigut, ingerlanneqarsimasoq ataatsimiititaliamit
maluginiarneqarpoq. Naalakkersuisut Aningaasaqarnermut Ataatsimiititaliamut allakkani ulloq 9.
oktober 2009-meersuni akissutaat ataatsimiititaliamit maluginiarneqarpoq, taakkunani
paasissutissiissutigineqarluni ~ Naalakkersuisut  ilinniartitaanermik  aaqqissuusseqqinnermik
suliaqarneranni ilinniarnertuunngorniarfinni tamani ilinniakkat qaffasissusiannik qaffatsitsinissaq
siunertatut  pingaarnerutinneqartoq. Taamaattumik  aamma qulakkeerneqartariaqarpoq
ilinniarnertuunngorniarluni ilinniakkat qaffasissusiat ima pitsaassuseqassasoq inatsisip siunertaa
eqqortoq atulersinneqarsinnaalluni, tassungalu ilanngullugu qulakkeerneqarluni ilinniarnertuutut
soraarummeernerup Kalaallit Nunaanni, Danmarkimi nunanilu allani ilinniagqinnissamut
atorneqarsinnaanissaa. (§ 1 imm. 2).

Ataatsimiititaliaq isumaqarpoq, aaqqiineq ilinniartut semesteri siulleq ataatsimut tunngaviusumik
ilinniartinneqarnissaat,  kinguneranillu ~ GU-mut  “ilisarititsineq”-rup  ingerlanneqarnissaa,
ilinniartitaanerup aallartinneqarnerani pitsaasuusoq., taamaalillutillu ilinniakkanik imminnut
pitsaanerutitaminnik toqqaasinnaalissallutik.  Ataatsimiititaliaq isumaqarpoq, taamaaliornikkut
ilinniartut ataasiakkaat piginnaasaat qaffassarneqassasut, taamaalillutik namminneq soqutigisatik
aallaavigalugit immikkoortunut ilinniarfigerusutaminnut saassinnaallutik aammalu

nukissaqarnerullutik.

Peqatigalugulu ilinniartitseriaaseq iliniartunut tunnganerusunngorlugu allanngortinneqgarsimavoq,
ilinniartitsisut ~ ilinniartut  ataasiakkaat naatsorsuutigisaat ilinniakkaminnilu  piginnaasaat
aallaavigalugit sulisinnaallutik. Tassunga atatillugu Ataatsimiititaliamit pitsaasutut isigineqarpoq,

fagini tamani ilinniartitsineq tunngaviusumik allat oqaasiinik atuilluni perorsaanermi imatut

atorneqalersimammat, ilinniartut oqaatsit kalaallisut aamma allamiut oqaasii atorlugit oqariartaatsit

ilisimalerlugit.

Ataatsimiititaliami Ilinniarnertuunngorniarfinni aaqqissuusseqqinnermik suliagarnermut
atatillugu, Ataatsimiititaliaq Nuummi ilinniarnertuunngorniarfimmut paasisassarsiorluni
pulaarsimavoq, pulaarnermi aqutsisut sulisullu ilinniarnertuunngorniarfimmi
aaqqissuusseqqginnermi  piviusunngortitsinniarnermi  isummatik  suliatillu  sagqummiullugit.
Peqataasut tamarmik malittarisassat nutaat malillugit sulilernissaminnut qilanaarnertik oqaatigaat.
( Ilanngussaq 3-tut ilanngunneqarpoq Nuummi Ilinniarnertuunngorniarfimmut paasissarsiorluni

pulaarnermi nalunaarsuiaq)

Inatsisissatut siunnersuummut ataatsimiititaliaq imatut oqaaseqaateqarpoq:

e § 28, imm. 6-imi oqaaseqatigiit aappaat ataatsimiititaliamit ima paasineqarpoq; ilinniarfiup
ilinniartorisinnaasai  sinnerujussuarlugit  qinnuteqartoqarsimappat  Naalakkersuisullu
killilimmik  amerlanerusunik ilinniartunngortitsisinnaaneq  akuersissutigisimappassuk
ginnuteqartut sorliit akuerineqarsinnaanersut rektorip nalilissavaa, tak. § 28. immikkoortoq
6, oqaaseqatigiit siulliit.

e § 29-mi ilinniakkatut sammiviit suut ilinniarnertuunngorniarfinni  ataasiakkaani
neqeroorutiginiarneqarnersut ilinniarnertuunngorniarfinnit ukiut tamaasa
aalajangerneqartarnissaa, taamaalilluni ilinniakkap ingerlanera piffissaq tamaat ilinniartup
kissaatai  pisariaqartitaalu  tunngavigalugu ingerlasinnaallutik, ataatsimiititaliamit
tunngavilersorluagaasutut isigineqarpoq. Naalakkersuisut ilinniakkatut sammivinnik
pilersitsinissamut sinaakkutissanik maleruagassiornerminni ilinniakkat
ginnuteqarfigineqarnerpaat eqqarsaatigalugit ilinniartut ginigassatut periarfissaasa nunap
immikkoortuini assigiinngippallaalinnginnissaat sapinngisamik isiginiassagaat
ataatsimiititaliamit erseqqissarneqassaagq.

 Ukiut sisamat ingerlasussamik “Team Greenland forleb”-imik pilersitsiniarneq,
ataatsimiititaliamit § 42-imi malittarisassat tunngavigalugit ingerlanneqarsinnaasutut
isineqarpoq.

e § 46, imm. l-imi oqaaseqatigiit

13

aalajangerneqartumik oqaluttariarsornermik
allattariarsornermillu misilitsinnerit arlagartut” ataatsimiititaliamit imatut paasineqarput
ilinniarnertuutut soraarummeernermi oqaluttariarsornermik aammalu allattariarsornermik
misilitsinnerit  ataatsikkut  aalajangersarneqarnissaannut  periarfissaqartoq.  Kiisalu
misilitsinnerit amerlassusissaasa Naalakkersuisunit aalajangersarneqartarnissaat
pissusissamisoortutut ataatsimiititaliamit isigineqarpoq, tamatumanili
naatsorsuutigineqarluni ilinniartitaanerni assigiinngitsuni misilitsinnerit amerlassusissaat

ima aalajangersarneqarsimassasut soraarummeernerit nalunassusiat taasungalu atatillugu
misilitsinnerit ilinniartitaanerni ataasiakkaani ukiumit ukiumut sanilliunneqarsinnaallutik.

* Inatsisissatut siunnersuutip siullermeerlugu oqaluuserineqarnerani oqaatigineqarpoq
timersorneq tunngaviusumik ilinniakkap ingerlanneqarnerani taamaallaat pinngitsoorani
peqataaffiussasoq. Timip aalatittarneratigut ilinniartut ilikkarsinnaassusiat
annertunerusarneranik naatsorsuutiginninneq eqqarsaatigalugu tunngaviusumik ilinniakkap
kingorna timersornerup ilinniartitsinermi aamma pingaartillugu ilanngunneqarnissaa
ataatsimiititaliamit kaammattuutigineqarpogq.

* llinniarnertuunngorniarfinni ilinnialernissamut inatsisissatut siunnersuummi piumasaqaatit
pillugit  ataatsimiititaliag = maannangaaq  oqaaseqaatissaqanngilaq,  isumagqarlunili
ilinniarnertuunngorniartarneq  pillugu  inatsisip nutaap  atuutilernerata  kingorna
kingusinnerpaamik ukioqatigiit siulliit ilinniarnertuunngorlutik soraarummeerneranni
piumasaqaatinik  atuinermi  ilinniarfiit =~ misilittagaat  ilinniartussatut ~ akuerisat
ilinniarnerminillu maanaannaq unitsitsisartut amerlassusiannut sanilliullugit
naliliiffigineqassasut.

Ataatsimut isigalugu ataatsimiititaliaq isumaqarpoq, ilinniarnertuunngorniarluni ilinniartut
akornganni maanaannaq unitsitsisarneq annertuumik annikillisarneqassasoq. Tassunga atatillugu
ilinniartunik siunnersuisarneq aamma ilinnialinnginnermi, ilinniarnertuunngorniarluni ilinniarnerup
nalaani  salliutinneqarluinnartariagarmat,  ataatsimiititaliarlu  isumaqarpoq, pineqartoq
naammattunik aningaasaliiffigineqartariaqartoq, taamaalillutik ilinniartunut siunnersortit
ilinniarnissartik  pisariaqartoq  sakkussallu  tamatumunnga  pisariaqartinneqartut
pissarsiariniassammatigit, siunnersuineq makkuninnga ilaqartinneqartarmat, inuusuttut
amerlasoorpassuit angerlarsimaffitik qimallugit ilinnialertariaqartarmata. Tassunga atatillugu
Ataatsimiititaliamit  pingaartorujussuartut isigineqarpoq, ilinniartitsisoqatigiit ilanngullugit
isumagissagaat, klassini toqqissisimanissaq aammalu ilinniartut atuarfimmi imaluunniit ilinniartut
angerlarsimaffiiniittut toqqissisimanngitsut  kanngusaarneqannginnissaat. Ataatsimiititaliamit
ilanngullugu pingaartutut isigineqarpoq, ilinniartut pisariaqartitsisut ilaqutariinnik

attaveqaaataasunut attaveqalernissaannut periarfissaqalernissaq.

Kingullertullu ataatsimiititaliaq isumaqarpoq, ilinniartitsinermi GU-mi aaqqissuusseqqinnermi

atortut naleqqussakkat pingaartinneqartariagartut.

Siunnersuutip aningaasatigut kingunissai

Siunnersuutip piviusunngortinnerani aningaasatigut kingunissai siunnersuummut nalinginnaasumik

nassuiaatini erseqqinnerusumik nassuiaatigineqarsimanngillat aammalu inatsisip
piviusunngortinneqarnerani aningaasartuutit 2012-imi aningaasanut inatsimmi
aningaasaliissutigineqartunit matussuserneqarsinnaassanersut ataatsimiititaliamit

takuneqarsinnaanngilag. 2012-mi aningaasanut inatsisissatut siunnersuummi qupperneq 78-mi
ilisimatitsissutigineqarpoq ilinniarnertuunngorniartarnermik ~ aaqqissuusseqqinneq  aatsaat
piviusunngortinneqarsinnaasoq ilinniartitaanermut tunngassuteqartuni tunngavissat tamatuminnga

periarfissiinerat malillugu.

Aningaasaqarnermut ~ Naalakkersuisoqarfiup  tusarniaanermut  akissutaanut  ogaaseqaatini
paasissutissiissutigineqarpoq ilinniarnertuunngorniartarneq pillugu inatsisissatut siunnersuutip
aningaasalersorneqarnissaa  pillugu  2012-imi  aningaasanut inatsisissatut  siunnersuutip
aappassaaneerneqarnissaanut Naalakkersuisut allannguutissatut stunnersuummik
sagqummiussissasut. ~ Taamaattumillu ~ konto  pingaarnermi  20.11.61-imi  sillimmatitut
immikkoortinneqartut ~ saniatigut  ilinniarnertuunngorniartarnermik  aaqqissuusseqqinnerup
piviusunngortinnissaanut aningaasat suli qanoq amerlatigisut nassariniarneqarnissaat aammalu
aaqqissuusseqqinnerup  piviusunngortinneqarnissaata  kinguartinneqarnera  ilinniartitaanikkut

immikkut iliuuseqarnermi anguniakkanut qanoq kingunegarsinnaanersoq suli nalunarpoq.

Naalakkersuisut ukioq 2012-imut Aningaasanut Inatsisissatut siunnersuummut allannguutissatut
siunnersuutaat kiisalu ~ Aningaasaqarnermut  Ataatsimiititaliamit apersorneqarnermini
Naalakkersuisup akissutai 26. oktober 2011-imeersut ilanngussaq 2-tut isumaliutissiissummut

ilanngunneqarput. Tassannga allannguutissatut siunnersuutit ukuullutik.

Qulaani pineqartoq Aningaasaqarnermut Ataatsimiititaliamut akissut Ataatsimiititaliamit
tusaatissatut tiguneqarpoq, tassa Ataatsimiititaliap akissut imatut paasivaa, periarfissaqartoq
GU-imi aaqqissuusseqqinnermi “suliaq oqitsoq” isumannaatsumik atorneqarnissaa
periarfissaalissasoq, ukioq 2012-imut Aningaasanut Inatsisissatut siunnersuummi

allannguutissat Inatsisartunit akuersissutigineqassagaluarpata.

Ataatsimiititaliap inassuteqaatai

Ataatsimiititaliaq isumaqatigiittoq inatsisissatut siunnersuutip saqqummiunneqartup Inatsisartunit

aappassaaneerneqarnerani akuerineqassasoq inassuteqarpoq.

Taamatut oqaaseqarluni isumaliutissiissummilu allassimasunut paasinnilluni ataatsimiititaliap

siunnersuut aappassaaniigassanngortippaa.

Jane Petersen

Siulittaasoq
Niels Thomsen Hans Aronsen
Sinniisussaq
Ruth Heilmann Aleqa Hammond

llinniartitaanermut llisimatusarnermut Nunanullu Avannarlemut
suleqateqarnermut Naalakkersuisunut llaasortaq
Medlem af Naalakkersuisut for Uddannelse, Forskning og Nordisk samarbejde

Partiinut
Kopiia Kulturikkut, llinniartitaanermut, Hisimatusarnermut,
Oqaluffeqarnermullu Inatsisartunut nassiuppoq.

EM 2011/46-p siullermeerussamik suliarineqarnerani: Inatsisartut inatsi-
sissaattut siunnersuutip llinniarnertuunngorniarfimmut tunngasup sam-
minegarnerani nalunaarutigaara ataatsimiinnermi aqutsisumut apeqquti-
gineqartut allaganngorlugit akeriarlugit nassiukkumaarlugit. Matumuuna
akissutit nassiuppakka.

Inuit Atagatigiit

Atuartitsissummut sciencemut atuartitsinermi atortussat qanoq suliarineqassap-
pat?

Atuartitsinermi  atortussat atuartitsissutinut geografimut biologimullu  attuumassutillit
massakkut suliarineqarput. Atuartitsissutit taakku marluk atuartitsissummut sciencemut
ilaapput. Atuartitsinermi atortussat nunatsinni ajornartorsiutit maannakkut pisut nunar-
suarmut tamarmut siaruarsimasumut sanilliullugit, ganoq attuumassuteqarnersut aallaa-
vigalugit suliaapput. llaatigut sermit iigartartut, nunatta eqqaani sarfat ingerlaarneri nu-
nattalu eqqaani arferit samminegarlutik.

Taakku saniatigut atuartitsissummut sciencemut atortussarpassuit atorneqarsinnaasut
pigineqareerput, tassami meeqgat atuarfianni angajullernut pinngortitalerinermi atuartit-
sissutini C-niveaumilu kemimut, fysikimut, geografimut biologimullu atortussiarpassuit
atorneqarsinnaapput.

Qanogq atuartitsissutip sciencep atuartitsissutaalluni aallarnerneqarnissaanut pia-
reersimasogartigiva?

Atuartitsissut science ilinniartitsisunit biologimi, kemimi, fysikimi geografimilu atuartitsi-
sartunit ingerlannegassaaq. Taakkunani ilinniartitsisartut amerlanersaat sapaatip akun-
nerani 35-mi atuartitsissummik Sciencemik atuartitsilernissaq pillugu pikkorissartinne-
garput. Ukiup 2012-ip upernaavani aamma sapaatip akunneranik ataatsimik sivisussusi-
limmik pikkorissaasogaqqissaagq.

Siumut

Jf. § 29. Tamanna imaappa iliniagassat sunik sunullu samminninnissaat ukiumiit
ukiumut allanngorartuusinnaasut?

Aap, ilinniagassat ganoq imagassanersut ukiumiit ukiumut allanngortiterneqarsinnaa-
sapput. Taamaaliornikkummi ilinniakkap inuiaqatigiit pisariagartitaanut ilinniartullu soqu-
tigisaanut naleqqussarneqartuarnissaa qulakkeernegassammat. llinniakkat sunik sunul-
lu samminninnissaat Naalakkersuisut akuerisassavaat, tassalu imaalerpoq llinniartitaa-
nermut llisimatusarnermullu Naalakkersuisoqarfiup.

Nunatsinni GU-t “ilinniarnertuunngorniartarneq”-mik tamarmik ateqgalissappat
taamalu taaguutit HTX aammalu HHX atorunnaarneqarlutik?

Aap, gymnasiami ilinniartut taaguuteqalissapput "ilinniarnertuunngorniartarneq”. llin-
niarneq ilinniagassanut assigiinngitsunut sammiveqartussaavoq, soorlu ilimagineqartu-
tut teknisk naturvidenskabeligimut sammisunik ilinniagagarneq (HTX-imik taaguutiliiga-
luaq) aammalu merkantilimut sammisoq (HHX-imik taaguutiliigaluaq).

Punkt 2.1 pineqarmat oqgaatsit aappaanik ilinniartitseriaaseq taaneqarpoq. Qanoq
taanna paasineqassanersoq erseqqissarneqarsinnaava?

Kalaallit Nuanaanni ilinniarnertuunngorniartarnermi nutaami kalaallit oqaasii, danskit
oqaasii aamma tuluit ogaasii atuartitsinermi atorneqartassapput, aammali oqgaatsit allat
atorneqarsinnaapput, soorlu § 31-mi takuneqarsinnaasoq.

Maannakkut ilisimaneqgartutut ilinniarnertuunngorniartarnermi ilinniartitsisut pisortallu
amerlanerit danskit oqaasiinik ilitsoqqussaralugu oqgaasiveqgartuupput, taamaattumik
ilinniartitsisut pisortallu atuartitsinerminni maannakkutut danskit oqaasii atortariagartas-
savaat. Naalakkersuisut taamaattumik siunertaraat ilinniarnertuunngorniartarnermi nu-
taami ilinniartut kalaallit ogaasiinik ilitsoqqussaralugu oqaasivegartut aamma ilinniartut
danskit ogaasiinik ilitsoqqussaralugu oqaasivegartut ilikkarnissaminnut assigiinnik pe-
riarfissinneqarnissaat.

Atuartitsinermi ilinniartut kalaallit ogaasiinik ilitsogqussaralugu ogaasivegartut aamma
linniartut danskit oqaasiinik ilitsoqqussaralugu ogaasiveqartut ilikkarnissaminnut assi-
giimmik periarfissagassappata atuartitseriaatsit ilinniartunut assigiinngitsunik ogaaseqa-
vissunut tulluussakkat atorneqartariagarput. Atuartitseriaatsillu ilinniartut ogaasedgatigiin-
ngikkaluit assigiimmik ilinniarnissaannik periarfissiisut “ogaatsit aappaannik ilinniartitse-
riaatsinik” ulluinnarni taaneqartarput. Imaappoq “oqaatsit aappannik ilinniartitseriaatsi-
nik” atuinikkut assersuutigalugu ilinniartut kalaallit ogaasiinik ilitsoqqussaralugu oqaasi-
veqartut ilinniartut danskit oqaasiinik ilitsogqussaralugu oqaasivegartutulli pitsaatigisu-
mik ilikkarnissaannik periarfissiinissaq anguniarneqarpoq, atuartitsineq ingerlannega-
raanngat danskit oqaasii atorlugit ilinniartitsisumit danskit ogaasiinik ogaaseqavissumit,





Demokraatit

Tigusaanissamut piumasaqaatit naammassisassat annikitsuararsuupput, taamaa-
lilluni llinniarnertuunngorniarfimmut isertartut, atuakkatigut piginnaassaat isigi-
gutsigit, tigusaanissaminnut naammaginartunik piginnaassuseqanngikkunik ilin-
niarnertuunngorniarnerminni navianartorsiulersinnaapput. Ajornartorsiut taman-
na qanoq iluarsineqarsinnaava?

Tigusaanissamut tunngaviusarput atuartut meeqgat atuarfianni karakteeriminnik piuma-
sarisatsinnut naammaginartunik naammassinnissimasut. Taakkulu tamarmik llinniarner-
tuunngorniarfimmi naammaginartumik ingerlatsisinnaasutut nalilerneqartarput.

llinniarneq ima sanaavoq atuartut piginnaassaat ilikkagassaminnillu ganoq angusagar-
luarusussusaat tunngavigalugit agguataarneqgartariutik, saniatigullu atuartut immikkut
atuakkatigut qullarsarusuppata periarfissagarput immikkut ittunik pilersaarusiunneqar-
nissaminnik.

Taakku saniatigut aamma taama piumasarisavut giviaannarlugit ima ogippasisinnaaga-
luartut, piumasarisarpavut 10. klassemi naammassilernermi atuartitsissutini pinngitsoo-
rani atuarsimasat (obligatorisk fag) misilitsissutaani tamani projektimilu suliarisimasami
naammaginartunik karakteereqgassasut. Inerisaaviup karakteerinik togqorsiviani kisitsi-
saagallartuni takunegarsinnaavoq, ukiut siuliini atuartut allaat 120-t meeqgat atuarfianni
atuartut llinniarnertuunngorniarfimmut isernissamut karakteerit piumasarinegartut angu-
simagaat, tassalu toqqaannartumik llinniarnertuunngorniarfimmut isersinnaallutik. Mas-
sakkumut sanilliukkutsigit ukiog manna atuartut 517-t llinniarnertuunngorniarfimmi aal-
lartittussatut akuerisaapput.

Klassemi ataatsimi atuartut ganoq amerlatigisinnaappat?

Massakkut kaajallaasitami atuuttumi (nr. 6 maajip 19.-ani 1994-meersumi klassit holdel-
lu pillugit allassimasumi) periutsip allanngortinnissaa pilersaarutigineqanngilag, tassani
atuartut llinniarnertuunngorniarfiup klassiani/holdeni 8-t 24-llu akonanniisinnaapput.

Nunat allat giviarutsigit takunegarsinnaavoq klassemi ataatsimi atuartut amerlassusaat
atuartitsinerup pitsaassusaanut apegqutaanngitsog. Assersuutigalugu Danmarkimi ga-
nittoq tikillugu ilinniarnertuunngorniarfinni klassemi atuartut amerlassusissaat killeqann-

gilag.

lllogarfinni allani — assersuutigalugu llulissani — llinniarnertuunngorniarfeqaler-
nissaa pilersaarutaava?

Atuarfinni ikippallaanik atuartulinni atuakkatigut qullasissumik ingerlatsineq ajornaku-
soortarpoq, kiisalu ilinniartitsisussanik ilinniarluarsimasunik pissarsiortarneq ajornartar-
luni.

Tamakku peqqutigalugit massakkorpiaq illogarfinni allani ilinniarnertuunngorniarfissanik
pilersitsisogarnissaa pilersaarutaanngilaq.

llulissanulli tunngatillugu marlunnik ingerlaqatigiinnik ilinniarnertuunngortoqalernissaa
ingerlasinnaavoq, meeqqat atuarfiannit naammassisartut 75-80-t tikittarmagit, taakkulu
pingajorarterutaasa miss. ilinniarnertuunngorniarnissaq ginertarlugu. llulissanili taama
ikitsigisunik ilinniarnertuunngortogalissagaluarpat atuakkatigut qullasissumik ataavartu-
mik ingerlatsisoqalernissaa ilinniartitsisunillu tamanna peqqutaalluni pissarsiniartarnis-
sap ajornartorsiutaalernissaa annilaanngaginegarpoq.

Naalakkersuisut ataavartumik atuartut amerlassusii malinnaavigeqqgissaarniarpaat, illo-
garfinni allani ilinniarnertuunngorniarfimmik pilersitsisoqartariagalissanersoq nalilersor-
niarlugu, ilinniarnertuunngorniarfiullu pigeriikkkap ataatsip allamut nuussinnaanissa
ilanngullugu nalilersugaanut itaapput.





Atassut

Siunnersuumi sagqummiunneqarpoq, atuartut ataasiakkaariugit kollegiani assigi-
saaniluunniit najugallit ajunngitsumik ingerlanersut ingerlaavartumik malinnaavi-
gineqartassasut. Naalakkersuisut erseqqissunik ganormitaava tamassuma inger-
lannissaa eqqarsaatersorfigaat, namminersornermilu oqartussat ganoq ilinniar-
nertuunngorniarfiit pilersitsiniartarnerinut ingerlateqgiisassappat?

Kollegiani najugaqarneq ilinniartuunerlu imminnut ataqatigiilluinnarput, tamanna inuusut-
tuaqqanut aatsaat angajoqgaaminnik gimatsisunut ilinniartunullu utoqgaanerusunut qa-
nimut suleqatigiilluni ulluinnarnilu ajunngitsumik inooqatigiinnissaq  pingaaruteqgarpogq.
Taamaammat kollegiani najugallit ajunngitsunik atugassaqartarnissaat pingaartinneqa-
qaaq ingammik atuartut nukarliit eqqgissinartumik angerlarsimaffeqarlutik ajunngitsumillu
ineriartorfeqarunik atuakkatigut ineriartornissaanut tamanna tunngaviusussaamat.

Inatsisissamut siunnersuutini kollegiani najugaqarneq pitsanngorsarusunnegartoq taku-
neqarsinnaavoq. llaatigut assersuutigalugu ilinniartitsisunik aalajangersimasunik attave-
qartarnissaq (kontaktlaerere) atuartut najukkaminni inersimasumik attavigisinnaasamin-
nik peqarnissaat pineqarpoq. Kollegiani aamma najukkaminni aalajangersimasunik
sammisassaqartarnissaat inoogatigiinnerminni imminnut ganillisaatissatut suleqatigiissu-
tissatullu inuttut inerikkiartornissaminnut iluaqutissatut tunngavissanik pegarnissaat kis-
saatiginegarpoq. Ataatsimuualaartarnerit ingerlanneqartarsinnaapput soorlu juullilerne-
rani giortaaqatigiinnikkumiit gajartualaaqatigiittarnikkumut. Allat inuttut iluaqusiisinnaasut
tassaasinnaapput ataasiakkaaraluni coacherinikkut, ilaqutariinnik pulaartagaqarnikkut
kiisalu igasunik (madmedre) atuartunut iganissamik, eqqgiaanissamik aningaassanillu
ganoq atuisoqarsinnaanermik ilinniartitsisussanik pegarnikkut.

Kollegiani ataasiakkaani najugaqartunut akisussaaffiit suunnerinik nalunaarutiniilersus-
sani allattuinissaq tullinnguutissaaq inatsisissap akuerineqareerneratigut. Namminersor-
nermi oqartussat ilinniartut taamaatsiinnartartut amerlassusiinik karakteererineqartullu
agguagqatigiissinnerinik nalilersuisussatut aamma inissisimassapput.

llinniartitaanermut llisimatusarnermullu Naalakkersuisut kalaallisut atuartitaaneq
marlunnut avinneqarnissaa tassa inunnguuseralugu kalaallisut oqaasilinnut taa-
valu atuartunut kalaallisut oqaatsimik aappaattut atuisunut qanoq igivaat?

Atuartut inunnguuseralugu kalaallisut oqaasilittut atuassanerlutik imaluunniit kalaallisut
oqaatsimik aappaattut atuisutut atuassanerlutik ginersisinnaannertik ingerlatiinnassa-
vaat, taamaasillutik ilinniarnertuunngorniarfinni atuartut tamarmik atuartitsissummi ka-
laallisut piginnaasaminnik qaffassaasinnaallutik.





Soormi atuartitsissutini tamani karakteerit agguaqatigiissinnerat ilinniarnertuunn-
gorniarfimmut isissutissatut atunngila, atuartitsissutini ataasiakkaaginnarni ka-
rakteerit aallaaviginagit?

Atuartitsissutit tamakkerlugit agguaqatigiissinnerat tunngavissatut atorneqassagaluarpat
ilinniartut atuartitsissutit ilaani malinnaanniarnerminni artorsartorujussuusagaluarput,
meeqqgat atuarfianni atuartitsissutit ilaani karakteererissaarnerup agguagatigiissitsineq
qullartissagaluarmagu, naak atuartitsissutit ilaani appasikkaluartog. Atuartitsissutini ta-
mani naammaginartunik karakteereqarneq, taavalu immikkut atuartitsissutit ilaanut
akuerineqarluni periarfissinneqarnerup atuartut ataasiakkaat piginnaassamikkut naam-
maginartumik atuartitsineq amerlanerit malinnaavigisinnaassavaat.

Soormita ulluni arfinilinni atuartarnissaq periarfissatut tikkuarneqarpa?

Ullumikkut aamma taamaappoq. Ulluni arfinilinni atuartarnerup atuartitaaneq eqgaane-
rusumik ingerlalluarnerusumillu ingerlanneqarnissaa periarfissippaa. Tamatigulli atuun-
nissaa tunuarsimaarfigineqassasoq kissaatigineqarpoq.

Soormi inatsimmut klasset tamarmik marlunnik elevradinik sinniisogarnissaat
ikkunneganngila?

Inatsimmi allassimavoq elevradit tassaassasut atuartut egimattat akornanni sinniisutut
inissisimasussat. Taamalu anguniagaavoq atuartut namminneeriutik sinniisorisassatik
qulakkeerlugit aalajangersussagaat. Tassalu klasseni ataasiakkaani sinniisussat ganoq
amerlatigissanersut siumut aalajangersorneqarnissaat pitsaasutut isigineganngilaq.

Naalakkersuisut § 66, stk. 6-mik tunngaveqarlutik elevradegarneq pillugu malittarisas-
sanik aalajangersuisinnaapput, tassalu elevradissanik ginersineg, elevradip suliassaa-
nik ganorlu sivisutigisumik taakku atasarnissaanik aalajangersuisinnaallutik.

Inussiarnersumik inuulluaqqusilluta
Med venlig hilsen

Palle Christiansen

EM2011/46 Bilag 2

Bilag 1, bevillingsoversigt EF Budgetoversiagsar
2012 2013 2014 2015
Nr. Konto Kontotekst iMiokry  (Mickr)  (Miokr)

Tema 5: GU-reform

79 20 11 61 D Uddannelsesreserve -1.200.000 0o 0.0 0.0
280 40 01 01 D Dep. for Uddannelse & Forskning 1.480.000 2.4 24 2.4
81 40 01 08 T Sektorprogram for uddannelse -8.300.000 15 29 29
82 40 01 99 D Budgetregulenng 0 -19.5 -20.8 -20.8
83 40 02 OF T Seerydelser, rejseudgifier mm. institutio 0 04 03 03
84 40 12 34 D Gl-skolerne 5.710.000 10,6 106 10,6
85 40 91 23 D Handelsskolen, Qagortog 750.000 15 158 15
86 40 91 27 D B&A J&M g Rasiofskolen 1.560.000 32 3.2 32
DAU-virkning 0 0,0 0.0 0,0
llanngussaq 1, aningaasaliissutinut takussutissiag AS Missingersuutit
2012 2013 2014 2015
Mr. Konto Kontop taaguutaa iMioke)  (Miokr)  (Miokr)

Sammisaq 5: GU-reformi

79 20 11 61 D linnartitaanermut silimmatit -1.200.000 0.0 0.0 0.0
B0 400 01D 1.480.000 2.4 2.4 2.4
81 40 01 08 T llinniartitaanermut pilersaarut -8.300.000 1.5 pe] 29
82 40 D1 99 D Missingersuutinut iluarsiissutit 0 -19.5 -20.8 -20.8
83 40 02 07 T Immikkut akiliutit. angalanermut aningaasar 0 0.4 03 0.3
84 40 12 34 D linniarnertuunngornizarfiit 5.710.000 10.6 10.6 10,6
85 40 91 23 D Niuernermik linmarfik, Qagortog 750.000 14 1.5 1.5
86 40 91 27 D Sanaartornermik Saviminilerinermik Aatsita 1.560.000 3z 3.2 3.2

IST-mut sunniutaa 0 0,0 0,0 0,0





2012-imut Aningaasanut Inatsisissaq pillugu Aningaasaqarnermik

Ataatsimiititamik isumasioqatigiinnermut akissuteqgaat

Matuma ataani Inatsisartut Aningaasaqarnermut Ataatsimiititaata 2012-imut Aningaasanut Inatsisissamut
tunngatillugu sisamanngornermi 27. oktober 2011-imi isumasoqatigiinnissamut aggersaanermut atatillugu

apegguteqaataanut akissuteqaatit ilaatinneqarput.

Akissuteqaatit apeqquteqaatit ataasiakkaat nangillugit ataatungaanni allanneqarput tamarmillu ”Akissut”-
mik ersarissakkamik allassimasumik aallartillutik.

Apeqqut:

Apeqqummut tunuliaqutaasoq:
Apeqqummut 3.9a-mut GU-mi ilinniarnerup aaqqissuteqginnissaanut tunngasumut Naalakkersuisunut

ilaasortap akissutaa.

Isumasioqgatigiinnissaq siunertaralugu Aningaasagarnermut Ataatsimiititap apegqute-gaatai:
a. Ataatsimiititami ilaasortat paasinninnerat naapertorlugu GU-mi ilinniarnerup

aaqqissuuteqqinnissanut atatillugu aaqqiissutissamik “akikinnerusumik” aammalu aaqqiissutissamik
tamakkiisumik eqqarsaateqartoqarsimasoq. Aaqqiissutissat taakkua marluusut assigiinngissutaat
tassungalu atatillugu ukiumut aningaasatuutigisariaqakkat assigiinngissutaat pillugu Naalakker-
suisunut ilaasortap naatsumik nassuiarsinnaanerlugit?

b. Akissuteqaammi takuneqarsinnaavoq aaqqissussineq august 2012-mi aallartinnneqassappat 2012-
mut aningaasartuutissanik minnerpaamik nassaartoqartariagartoq. Akissuteqaammi
takuneqarsinnaavoq aningaasatigut inatsississap aappassaaneerneqarnissaanut atatillugu tema 5-
imi allannguutissatut siunnersuut taamaallat annikitsuinnarnik aningaasartarqartoq. Tamanna
aaqqissuussinissamut atatillugu qanoq kinguneqassava?

c. GU-mi linniartitaanerup aaqqissuuteqqinneqarnerata ullumikkut aaqqissuus-saanera qanoq
pitsanngortissavaa kiisalu Naalakkersuisunut ilaasortap ilinniartitaanerup tungaatigut politikikkut
siunniussat takorluukkallu eqqartugai qanoq piviusunngortinneqassappat?

d. Aaqqissuusseqqinnerup maannakkut isikkoqarnerattut isikoqartup saniatigut Naalakkersuisunut
ilasortap  piffissap  ingerlanerani  periarfissat allat sorpiaat siunniussat takorluukkallu
piviusunngortinnissaat eqqarsaatigalugu eqqar-saatersuutigisimavai, periarfissallu pineqartut allat
piviusunngortinneqarni-ssaannut  atatillugu  aningaasatigut  kingunerisassat  qanoq  ittut
naatsorsuutigineqarsimappat?





GU-mi ilanniartitaanerup aaqqissuuteqqinneqarneratigut kalaallit ilinniartut Kalaallit-nunaanni
Danmarkimilu ilinniarnerminnik ingerlatseqqinnissamut atatillugu qaffasinnerusumik ilinniarfinnit
tiguneqarnissamut naammassinninnis-samullu periarfissaasigut sutigut pitsaanngoriartissavai?
Ukiuni missingersersuiffiusuni aningaasanik aalajangersimasunut atugassanik
immikkoortitsereernissamut  siunnersuuteqartoqareernikuuvaa, tassa soorlu assersuutigalugu
ilinniarnermut  tapiissutinut annertunerusunut, akiliunneqarluni angalanernut, kiisalu inissianut
kollegianut amerlenerusunut, tassa aqqissuusseqqinnerup kingunerisassaanik pitsaasunik
tunngaveqartumik ilinniarniarniarlutik qinnuteqartussat amerlanerulernissaasa kingunerisaanik GU-
mi ilinniartut amerlanerusut inissaannut atugassanik?

Suliniutit iluatitsiffiusut soorlu aningaasatiqut allatigullu iluatsitsiffiusut anguneqarsinnaasullu suut
suullu kukkusumik suliniutigineqarsimasut Naalakkersuisunut ilaasortamit aaqqissuuseqqinnermut
atatillugu nalunaarsorneqarpat?

2002/2003-p nalaani meeqqat atuarfinnut atatillugu aaqqissuuseqqinnerup aalajangiunneqarneranut
atatillugu GU-mi aaqqissuuseqqinnermik inger-laannartumik malitseqartinneqarnissaa
takorlooreerneqarsimassagaluarpoq, tassami atuarfitsialaap atuutilernerata  kingunerisaanik
ilinniartussatut tigune-qartussat ukiumik ataatsimik marlunnilluunniit ukiukinnerusussaammata. Sooq
piffissami eqqortumi peqqissaartumik iliuuseqartoqarsimanngila, tassami taa-manikkulli GU-mi
ilinniartitaanermik aaqqissuuseqqinneq aallartinneqareer-simallunilu
piviusunngortinneqareersimassagaluarpoq, taamaaliornikkut GU aammaluni GU-mi ilinniartussatut
tigunegarsimasut  atuarfitsialaap kiisalu GU-mi ilinniartitaanerup ullumikkutut isikkogarnerata
ataaqatigiinnginnerisa kingunerisaanik ajornartorsiutinik nalaataqarsimassanngikkaluarmata. Kiisalu
GU-mi ilinniartitaanerup aaqqissuuteqqginneqarnerata kingusinaarneratigut aningaasartuutinik
annertunerusunik kinguneqarpoq.

Akissut a: Aaqqgissuusseqqginneq tamarmiusoq suliniutissanik pingaarnerusunik 24-nik imagarpoq.

Suliniutissat taakkua ilaat sipaarniarfigineqarput taakkuni matuma ataani tabel-imi takuneqgarsinnaapput,

taakkualu takutippaat aggissuusseqqinnerup "akikinnerusup” kiisalu "tamakkiisup” assigiinngissutaat

takutippaat. Tabellimi ukiuni 2012-2014-imi sulinniutini ataasiakkaani assigiinngissutit mio. kroninngorlugit

aaqgissuusseqginnerit “tamakkiisut

”n

akikinnerusullu” assigiinngissutaat ersersinneqarpog. Suliniutissat

ilaat tamakkiivillugit sipaarniutiginegarsimapput.

Suliniutit allanngortitat GU-milu ilinniartitaanerup tamakkiisunik

aaqqissuteqqginnerqgartussamumi suliniutiginegartussanut Tamakkiisumut naleqqiullugu
naleqqgiullugu sipaarniutit: sipaarniutut (mio. kr.)
Suliniu | Pingaarnerusumik suliniut | Suliniut
tnr. 2012 2013 2014
3 Padagogikum kalaallisut | Ineriartorneq 0,3 0,3 0,3
Ingerlatsineq 2,8 2,8 2,8
9 Aqqissuussinerup Suleqatigiit 0,25 0,5 0,5
avataaniit malitsigitinnegartut
ingerlaavartumik






nalilersornera

10 Ungsissumut atuartitsineq | Nalegqussaaneq
ineriartornerlu 0,5 0 -0,5
Piginnasatigut
ineriartortitsineq IT-milu
atortut 3 3 2
11 Naalakkersuisoqgarfiup Ineriartortitsineq
nakkutilliinera piviusunngortitsinerullu
qulakkeernera 0,45 0,45 0,45
12 Immikkut atuartitsineq Egimattanut ataasiakkaanullu
namminerisamik 0,185 0,38 0,38
13 Tapersersuineq llinniarnermi
agqutissiussineq aqqutissiussinernik
siunnersuinerlu pisariaqartitsineq
annertusisaq 0,2 0,4 0,4
Kollegiani ilinniartitsisumik
attavegarneq 0,425 0,85 0,85
Meeqqat atuarfiannut
attaveqgarnermik pilersitsineq |0,3 0,6 0,6
14 Ingerlaneq immikkut llinniarnerup aallartinnerani
aaqqissuussaq fagitigut qaffassaaneq 0,085 0,17 0,17
Ataasiakkat ingerlanerat 0,19 0,38 0,38
15 Perorsaanikkut Gymnasiami perorsaanikkut
ilisimatusarneq lektoritut atorfik
inerisaanermillu
suliagarneq 0,25 0,5 0,5
Atuartitsinikkut assistentit
aamma allatsitut sulinerit 0,42 0,84 0,84
16 Studiestruktur nutaag/ A- og B-niveau holdit
llinniatitsisut tiimii amerlanerit pissutigalugit
amerlanerit aningaasartuuteqarnerulerne
q 0,485 0,975 0,975
18 Piviusunngortitsiniarnermi | Atuartunik coacherineq
suliagarneq (anti-frafald) | (sunngiffik pilersaarusiornerlu) | 0,1875 0,375 0,375






Atuarfinnut agentit (meeqqgat
atuarfiannik attaveqarneq) 0 0,01 0,01
Ilaqutariit pulaartakkat 0,0175 0,045 0,045
Kollegiani najugaqgartut
ataatsmoorlutik sammisaat 0,1475 0,295 0,295
19 Allanngortiterineq (illut Science-mut inissaq
annertussusaat) 0,5 0 0
20 Nerinermut Tapiinissamik negeroorneq
aaqgissuussineq imaluunnit nerisitsisut 1 2 2
21 Immikkut perorsaanermut | Stgttetimit, uddannelsespulje
tapertaralugu suliniutit atortussallu tapertassat 0,6 1,2 1,2
lalt 12,3 16,1 14,6

Akissut b: Aaqqgissuusseqqginnermut atatillugu 2012-imut suli 14,7 mio. kr. immikkoortinnissaat suli
kissaatigineqarpog, kisiannili 5,19 mio. kr. kontomi pingaarnermi 40.01.08-mi, tassa llinniarnermut
Sektorprogram-imi kiisalu ilinniarnikkut immikkut ittumik suliniuteqarnermi nuussuinikkut
pissarsiarineqarmat sinneruttut 9,5 mio. kr. kontomi pingaarnermi allannguinerit
aningaasalersorneqgarnertut takuneqarsinnaapput.

Akissut c: llinniartitaanikkut pilersaarutip inuusuttut ilinniarfiinut isertartut amerla-nerulersinnerisut,
ilinniarnernillu taamaatitsiinnartartut ikilisinnegarnerisigut fagitigullu ilinniagassatigut gaffassaanikkut
amerlanerusunik ilinniartitsisalernermik takorluugai ilinniarnertuunngorniarfinni ilinniakkat
kalaalinngorsarneqarnissaat, tassani ogaatsinut tunngasut ilanngullugit, aammalu atuartitsinermi atortut
inerisarneqgarnissaat, perorsaanermut tunngasut kiisalu ilinniagginnerit aaggissuusseqginnerup
pingaarnertut anguniagaasa angunegarnissaannut pingaarutilimmik inissisimapput. Kiisalu nutaatut
eqqarsaatigineqarpoq ilinniarfiit ilinniartut ataatsimoorlutik inuunerannut
naleggquttunngorsarneqarnissaat, tamatumunngali ilaatillugu ilinniarnerni kollegianilu inuunerit innunnut
atagatigiinnerulernissaat ilaatigut ilinniarnikkut ilikkagassanut nalinginnaasunut atatillugu, kisiannili
aammattaaq tunngaviusumik ilinniarnissamut piareersarnermi kiisalu fagitigut ilisimasaqalernissami.
Tamatumani inissisimapput perorsaanerup, ingerlatsinerup inoogataanermullu tunngatillugu suliniutit,
taakkualu ilaatigut ilinniartut ataasiakkaat pisariagartitaasigut ineriartornerisigullu ingerlaavartumik
nalilersuinerit, taamaaliornikkummi ilinniarnermik naammassinninnissamut periarfissat
annertusisinneqassapput, ilinniartullu matut ammasut amerlanerusut aqqutigisinnalissavaat.
Pingaarnerpaamillu ilinniartitaanermi ilusiliinerup nutaap, tunngaviusumik ingerlatsivimmik tamatumalu
kingunerisaanik ilinniakkap sumut ingerlanissaanik imaqartoq agqutigalugu ilinniartut siusinnerusumut
naleqqiullugu fagitigut ilisimasatigut qaffasinnerusumik angusagartalernissamut





periarfissagarnerulissallutik. Tamakkua saniatigut aaqqgissuusseqgikkut fagitigut tapersiinissamut
periarfissat arlagartut eqqarsaatiginerput, taamaaliornikkut ilinniartut ataasiakkaat fagitigut ilisimasaasigut
sapinngisaq tamaat gaffassaasinnaaniassatmmat.

Akissut d: Aaqqgissuusseqginnerup maannakkorpiaq ilusilernegarnera tassaavoq ilaatigut atuartut,
ilinniartitsisut, atuarfinni pisortat, nunani tamani inuit ilisimasatigut atorneqarsinnaasut, tamatumunngalu
atatillugu qallunaat undervisningsministeriaat, sulegatiginerisigut ineriartortitsinermik ingerlatsinerup
inernera. Taamatut suliagarsimaneq oqaatigilluaannarlugu 2003-miilli aallartinnegarsimavoq,
taamaattumillu tamatumunnga taartaasinnaasumik peqartoganngilaqg tassami attuumassuteqartut
matumani pineqartut suleqatigiinnerisigut ineriartortitsineq pisimammat, tamatumanilu
ilinniarnertuunngorniarfinni ilinniartitaanerup sapinngisamik pitsaanerpaamik fagitigut pitsaasumik
inissisimanissaa ilinniartullu gitiutinneqarnissaat pillugu ingerlaavartumik nalilersuineq
ingerlannegarsimalluni, tassa ilinniarfinni unammilligassat ulluni makkunani nalaattakkavut
eqgarsaatigalugit, tamakkualu kingunerisaannik inuusuttut amerlanerusut ilinniagaqalernissaat
eqgarsaatigalugu, tamatumunngalu atatillugu ilinniakkat annertuumik unammillersinnaassuseqartut
inissisimalersillugit.

Akissut e: Aaqgissuusseqginnermi ilinniakkat sammivilernegarnissaannik fagitigut piginnaasatigut
nalinginnaasumik gaffaanissamik siusinnerusunut naleqgiullugu A- aamma B-niveau-ni faginik
amerlanerusunik pilersitsinissaq pisariagarpogq. llinniakkatigut sammivinnik ataatsimut aaqgissuinerni
aalajangersaanermi ataatsimi arlagartuniluunniit siunertaavoq qaffasinnerusumik ilinniarnernut
tiguneqarnissamut piumasagaatinik naammassinninnissag. Taamaattumillu ilinniarnerni sammiviit Kalaallit
Nunaanni Danmarkimilu gaffasinnerusumik ilinniarnerit aalajangersimasumik naatsumik, akunnattumik
sivisuumillu siunertallit negeroorutigineqgarsinnaalissallutik.

Akissut f: Maanna kontomi pingaarnermi 40.02.07-imi Immikkut ikiorsiissutit, angalanermut
aningaasartuutit il.il., suliffegarfiit annertunerusumik aningaasaleeqg-qinnissaq kissaatigineqareerpoq,
tassanilu 2012-imut aningaasatigut inatsisissat aappassaaneernegarnissaanut atatillugu allannguutissatut
siunnersuummi suliffegarfiit annertunerusumik angalanernut aningaasartuuteqalernissaat
takuneqarsinaassaag. llaatigullu ilinniarnertuun-ngorniat ilinniarfianni aaqqissussinikkut nutarterinissamut
atatillugu inatsisissatut siunnersuummi ogaaseqaatini takuneqgarsinnaalissaaq ukiuni arlagartuni
ilinniartussat amerlassutsimikkit aalaakkaasuunissaat naatsorsuuti-ginegartoq. Inuusuttut ukioqatigiiaat
ilinniarnissamut ginnutegaataasa procentinngorlugu amerlinissaat naatsorsuutigineqarpoq — kiisalu
naatsorsuutigineqarpoq inuusuttut amerlanerusut ilinniarfinniiginnartussat amerliumaartut. Naak
ilinniarnertuunngorniarfinni ilinniartut amerlassutsimikkut ullumikkorniit amerlanerusussaagaluartut,
inuusuttut ikiogatigiiaat 2020-nngortinnagu ikileriarnissaannik kingunegartussaavoq. Ullumikkummi
inuusuttut pingajorarterutaasa missaaniittut ilinniarnertuunngorniartut ilinniarfiannut tiguneqartarput,
naallu inuusuttut affaasa missaat tiguneqgartalernissaannut gaffariaategartussaagaluartoq,





ilinniarnertuunngorniarfinni ilinniartut ullumikkumut ilinniartuutigisatsinnut naleqqiullugu
ikinnerulersussaapput. Taamaattumillu ilinniarner-mut tapiissummik annertunerusunik inissanik
annertusaanissaq ullumikkut kollegianik immikkut ittumik pisariagartinneqartunik amerlanerusunik
pisariagartitsisogassanersoq nalilersorneqganngilaq, tassami ullumikkut kissaatigineqartutut GU-Nuummi
kiisalu GU-Aasianni kollegiat pisariagatitat tamarmiusut sananeqarnissaat naammassinegassapput, tassa
kollegiat atorunnaartussat, nutarterneqgartussat annertusinegartussallu eqqarsaatigalugit.

Akissut g: Sulegatigiinnik nalilersuinermik suliagartussanik pilersitsnissaq kissaa-tiginegarpoq, taakkualu
aaqgissuusseqginneq malinnaavigissavaat kiisalu suliniutit ataasiakkaat qanoq pissarsiviutiginerat
malinnaavigissallugu. Suleqatigiissitap taassuma qarasaasiatugt paasissutissanik databank-imik
paasiniummillu ineriartortitsissaaq, tassa kinguneri angusallu takuneqarsinnaalerniassammata,
nalimmassaanerillu periarfis-sagalerniassammata. Pingaarnerusumik ilinniarnertuunngorniarfiup
aaqgissuteg-qginnegarneranut atatillugu aammattaaq tunngaviit ilinniartitaanermut pilersaarummut
ilinniarnermik taamaatitsinernut, naammassinninnernut fagitigullu piginnaasatigut attuumassutegartut
naatsorsorneqarsinnaasunik nalilersuisinnaanissat ilaatinneqarput, kiisalu UNESCO-p innuttaasut
ilinniarsimanerisa gaffasissussaannik uuttortaanermi periutsit ilaatinnegarput. Kiisalu gallunaat
undervisningsministeriaannik ingerlaavartumik piumasaqgaatinik naammassinninneq pillugu suleqateqgarneq
ingerlannegarpog.

Akissut h: llinniarnertunngorniarfiup aaqqgissuuteqqinnegarneraniik suliagarneq meeqgat atuarfiata
aqgissuunneqarneranik atuutilersitsineq aalajangerneqgarniariarmat aallartinneqarpoq, kisiannili
pitsaassutsikkut angusassaq naammaginartoq angussagaanni suliniuteqarneq sivisooq
ingerlanneqaqqaartariaqarpoq, tamannaluni pingaarnerpaamik inissisimatissimavarput. Tamatuma
saniatigut ilinniarnertuunngorniat atuarfiannik qallunaat naalagaafianniit aatsaat 2009-mi
tigusinnaasimavarput, tamannalu sioqqullugu isumatigiinniarneq piffissamik sivisuumi
ingerlannegarsimavoq. Tamakkua tamarmik ataatsimut katillutik kingunerisimavaat, aatsaat massakkut
ilinniarnertuunngorniat ilinniarfiata aaqqissuuteqqginnissaanik ingerlatsinissap eqqun-neqarnissaanut
piareersimagatta. Tamakkua tunngavigalugit sulinerup inger-lanneqarnerata sivisunerunerata
kingunerisaanik akitsorsaasoqarsimavoq, piffissallu akunneratigut inuusuttunik ilinniartitaanikkut
ikioriarsinnaasimanngisatsinnik inuiagatigiit aningaasatigut annertuumik annaasaqarfigisimavaat.
Taamaakkaluartorli kukkusumik aaqgissuusseqqittogarneratigut nukingerpallaartumillu
piviusunngortitsinikkut annaasa-gaataasussagaluartut tamanna illuatungilersinnaasimavaat, tassa maanna
suliassatigut unammilligassatigullu angusarisat Naalakkersuisut ilinniartitaanerit tungaatigut
siunniussaannik pitsaasunik angusaqarnissaq iluatsitsinissarlu piumasagaataammata.

i.  Det er udvalgsmedlemmernes forstaelse, at der i forbindelse med GU reformen er overvejet hhv. en
gkonomisk ’light-udgave” sdvel som en komplet udgave. Kan Naalakkersuisutmedlemmet kort
redeggare for forskellen mellem disse to udgaver og de hermed forbundne arlige udgifter?

j. Det fremgar af svaret, at der skal findes yderligere minimum 14,7 mio. kr. i 2012 hvis reformen skal
opstartes i august 2012. Med aendringsforslagene til 2. behandlingen under tema 5 sages imidlertid
kun om et mindre belgb. Hvilke konsekvenser vil dette have for reformen?

k. Hvorledes fremmer GU reformen | dens nuveerende form konkret realiseringen af
Naalakkersuisutmedlemmets udtrykte politiske mal og visioner for uddannelsesomradet?
I.  Hvilke andre alternativer end reformen | dens nuveerende udformning  har

Naalakkersuisutmedlemmet undervejs overvejet med henblik pa at opna disse mal og visioner og
hvilke anslédede @konomiske konsekvenser ville veere forbundet med realiseringen af disse
alternativer?

m. Hvorledes fremmer GU reformen konkret gronlandske studerendes muligheder for optagelse pa og
gennemfgrelse af videregaende studier i savel Gronland som i Danmark?

n. Er der i overslagsarene allerede foreslaet afsat korresponderende midler til f.eks. mere
uddannelsesstgtte, frirejser og flere kollegieveerelser pa baggrund af reformens forventede positive
effekter og heraf ggede s@gning til — og elever pa - GU?

0. Hvilke konkrete og malbare hhv. gkonomiske og @vrige succeskriterier og fejkriterier har
Naalakkersuisutmedlemmet selv opstillet for reformen?

p. Umiddelbart skulle man synes, at man omkring 2002/2003 | forbindelse med vedtagelsen af
folkeskolereformen uden videre kunne forudse, at det ville medfare behov for eendringer pa GU, nar
de optagne elever som folge af atuarfitsialak blev 1-2 ar yngre. Hvorfor udviste man ikke rettidig
omhu og igangsatte/implementerede en GU reform allerede dengang, saledes at hverken GU eller
de senest optagne elever pd GU i dag ikke skulle lide ulemper, som folge af manglende
sammenheeng imellem atuarfitsialak og GU-uddannelsen i den nuveerende form? Og har den
forsinkede fremleeggelse af en GU reform medfert fordyrelser i gvrigt?

Svar a: Den samlede reform indeholder 24 overordnede aktiviteter. En raekke af disse aktiviteter er
beskaret jeevnfgr nedenstaende tabel, som dermed viser forskellen mellem den “komplette” og "light”
udgaven af reformen. Tabellen viser for arene 2012-2014 differencen i millioner kroner per aktivitet mellem
den komplette udgave af reformen i forhold til “light” udgaven af reformen. En del af aktiviteterne er
delvist beskaret og en del af aktiviteterne er beskaret til nul.

Besparelser i fht. komplet
/Zndrede aktiviteter og besparelser i forhold til de oprindeligt

taenkte aktiviteter i forbindelse med gymnasiereformen: udgave (mio. kr.)
Aktivitet Overordnet aktivitet | Aktivitet
nr. 2012 2013 2014
3| Grgnlandsk Udvikling
Paedagogikum 0,3 0,3 0,3
Drift 2,8 2,8 2,8
9| Lgbende ekstern Fglgegruppe
evaluering af
reformen 0,25 0,5 0,5






10 | Fjernundervisning Applikation og udvikling 0,5 0 -0,5
Kompetenceudvikling og
IT-udstyr 3 3 2
11 | Departementets tilsyn | Udvikling og
implementationssikring 0,45 0,45 0,45
12 | Frivillig For hold eller individer
ekstraundervisning 0,185 0,38 0,38
13 | Stgtte, vejledning og | @get behov for
radgivning studievejledning 0,2 0,4 0,4
Kontaktlaererordning pa
kollegierne 0,425 0,85 0,85
Brobygning med
folkeskolen 0,3 0,6 0,6
14 | Seerligt tilrettelagte Fagligt lgft ved
forlgb studiestart 0,085 0,17 0,17
Individuelle forlgb 0,19 0,38 0,38
15 | Peedagogisk forskning | Lektorstilling i
og udviklingsarbejde | gymnasiepaedagogik 0,25 0,5 0,5
Undervisningsassistenter
og sekretaerfunktion 0,42 0,84 0,84
16 | Ny Merudgift som fglge af
studiestruktur/flere flere A- og B-niveau hold
leerertimer 0,485 0,975 0,975
18 | Gennemfgrselsindsats | Elevcoach (fritid og
(anti-frafald) planlzegning) 0,1875 0,375 0,375
Skole-agenter
(brobygning til
folkeskolen) 0 0,01 0,01
Bespgsfamilier 0,0175 0,045 0,045
Sociale aktiviteter pa
kollegierne 0,1475 0,295 0,295
19 | Ombygning (fysisk Science lokale
kapacitet) 0,5 0 0
20 [ Madordning Stgttetilbud eller 1 2 2






madmgdre

21 [ Seerlige paedagogisk Stgttetimer,
understpttende uddannelsespulje og
aktiviteter hjeelpemidler 0,6 1,2 1,2

lalt 12,3 16,1 14,6

Svar b: Der gnskes fortsat afsat 14,7 mio. kr. til reformen i 2012, men da de 5,19 mio. kr. er omrokeringer
indenfor hovedkonto 40.01.08 Sektorprogram for uddannelse samt den ekstraordinaere
uddannelsesindsats, sa fremgar kun de resterende 9,5 mio. kr. af finansieringen som andringer pa
hovedkontoniveau.

Svar c: Uddannelsesplanens visioner om flere uddannede via gget tilgang til ungdomsuddannelserne og en
lavere frafaldsprocent samt hgjere faglighed skal opnas gennem en tilpasning af de gymnasiale uddannelser
til den grenlandske kontekst, herunder den sproglige dimension, hvor udvikling af undervisningsmaterialer,
paedagogik og efteruddannelser er essentielle for at opna reformens overordnede mal. Som noget nyt
indteenkes der i hgjere grad tiltag, der optimerer de sociale leeringsmiljger, herunder ogsa den teette
sammenhaeng mellem studie- og kollegieliv bade i forbindelse med de almen dannende elementer af
uddannelsen, men ligeledes som grundlaeggende for den studieforberedende og faglige dannelse. Heri
ligger en reekke aktiviteter inden for paedagogiske, administrative og sociale elementer, der skal styrke blandt
andet den Igbende evaluering og imgdekomme den enkelte elevs behov og udvikling, séledes at
gennemfarselsmulighederne gges og eleverne mader flere dbne dare. Helt overordnet forventes den nye
struktur i uddannelsen, hvor der er et grundforlab og en efterfglgende studieretning, at give eleverne
mulighed for at opna hgjere faglige niveauer end tidligere. Derudover er der i reformen indteenkt adskillige
faglige stettemuligheder, sa den enkelte elev lgftes fagligt i s& hgj en grad som muligt.

Svar d: Den nuveerende udformning af reformen er resultatet af en udviklingsproces foretaget i samarbejde
med blandt andet elever, lzerere, skoleledere og internationale ressourcepersoner, herunder ogsa det
danske undervisningsministerium. Det er en proces, der har veeret i gang formelt siden 2003, og der har
derfor som sadan ikke veeret alternativer, da udviklingen er sket i sammenspil med ovennaevnte parter, hvor
der lgbende er foretaget vurderinger af, hvordan den gymnasiale uddannelse bedst muligt kan have
fagligheden og eleverne i centrum i lyset af de udfordringer institutionerne oplever i dag, saledes at flere
unge far uddannelse, og samtidigt en uddannelse med et hgjt konkurrencedygtigt niveau.

Svar e: Reformen indebeerer etablering af studieretninger med en generel faglig opgradering og flere fag pa
A- og B-niveau i forhold til tidligere. Et af flere kriterier for sammensaetningen af studieretningerne er
opfyldelse af optagelseskravene for de videregaende uddannelser. Der vil saledes udbydes studieretninger,
som er malrettet korte, mellemlange og lange videregaende uddannelser i bade Grgnland og Danmark.





Svar f: Der er allerede gnsket afsat yderligere midler til hovedkonto 40.02.07 Szerydelser, rejseudgifter
m.m. institutionerne i forbindelse med en potentiel forggelse af rejseudgifter, som vil fremga af
&ndringsforslaget til 2. behandlingen af FFL 2012. Som beskrevet i blandt andet bemaerkningerne til
lovforslaget om den gymnasiale uddannelse, forventes der ikke at komme flere elever antalsmaessigt i den
gymnasiale uddannelse set over en arraekke. Der forventes en stigning i den procentvise
ansggningsmaengde af en ungdomsargang - ligesom det forventes, at flere unge fastholdes i
uddannelserne. Selvom dette umiddelbart skulle betyde flere elever i den gymnasiale uddannelse rent
antalsmaessigt end i dag, sa vil de mindre ungdomsargange betyde et fald i antallet af elever inden 2020.
For nuvaerende er det omkring en tredjedel af en ungdomsargang, der optages i de gymnasiale
uddannelser, og selvom det tal stiger til halvdelen af en ungdomsargang, sa vil antallet af eleveri alt i den
gymnasiale uddannelse falde til under det antal, vi har i uddannelserne i dag. Der er derfor ikke vurderet et
behov for yderligere uddannelsesstgtte, kapacitetsudvidelser eller kollegiebyggerier udover de ekstra
behov, der er udtrykt i dag, hvor bade GU-Nuuk og GU-Aasiaat gnskes udbygget, og kollegiemassen bade
skal saneres, renoveres og udbygges for at mgde behovet i dag.

Svar g: Der gnskes nedsat en evalueringsgruppe, der fglger reformen og effekten af de enkelte tiltag.
Denne gruppe skal udvikle en databank og indikatorer, sa effekt og resultater bliver synlige, og justeringer
bliver mulige. Overordnet set indgar GU-reformen ogsa i de kriterier, der knytter sig til uddannelsesplanen
for malbar evaluering inden for frafald, gennemfgrelse, faglighed og UNESCOs klassifikationssystem vedr.
befolkningens uddannelsesniveau. Ligeledes er der et Igbende kvalificerende samarbejde med det danske
undervisningsministerium.

Svar h: Arbejdet med gymnasiereformen blev allerede sat i gang i forbindelse med vedtagelsen af
folkeskolereformen, men har kraevet en laengere proces for at opna et tilfredsstillende kvalitetsresultat,
hvilket har vaeret en altafggrende prioritet. Derudover har man fgrst kunnet hjemtage det gymnasiale
omrade fra den danske stat i 2009, efter en laengere forudgaende forhandlingsproces. Dette har tilsammen
medfgrt, at man fgrst nu er klar til at indfgre en reform af den gymnasiale uddannelse. De fordyrelser, der
har veeret i denne sammenhang, forbindes med den leengere arbejdsproces, og tabet af ikke at have
kunnet hjzlpe flere unge i mellemperioden set i et stgrre samfundsgkonomisk perspektiv. Dog skal disse
vejes op i mod de konsekvenser en fejlagtig reform og forhastet implementering ville have forarsaget, hvor
resultatet nu kan Igfte de opgaver og udfordringer, der kraeves for at opna succes i forbindelse med
Naalakkersuisuts mal pa uddannelsesomradet.

Inussiarnersumik inuulluagqusilluta

Med venlig hilsen





Palle Christiansen






Ulloq 20. oktober 2011 Kultureqarnermut ataatsimiititaliap GU-imi
nutarterineq pillugu GU-mut pulaarneranit nalunaarusiaq

Harald Bianco Jane Petersenimut sinniisussatut peqataavoq.

GU-imit Peqataapput deltog rektor Gitte Hertling kiisalu ilinniartitsisut pingasut
Naalakkersuisogarfimmit peqataavoq Lotte Kjer.

Ogqalutsi: Johanne Nielsen

Ataatsimiititaliamut allatsit: Bibi Mikaelsen/ Jens Aalkjaer (Imaqarniliortoq )

Rektorip nutarterineq ilaatigut aamma ilinniarnerup semesteriata siulliup qaangiunnerani
ilinniartitsinerup ilinniagassanillu qinersisinnaanerup pitsaaqutai takusinnaasani  naatsumik
ilisimatitsissutigai, taamaalillutik  ilinniartut  ilinniakkanut  pikkoriffiginerusaminnut
malinnaasinnaaneruniassammata, tamatumalu ilinniartut akornganni piginnaasat, maannakkut
ingerlatsinermiit pitsaanerusumik gaffasinnerutissinnaassallugit.

Nutarterinerup  suliarineqarnerata piareersarnerannut aqutsisut, ilinniartitsisut ilinniartullu
workshoppit aqqutigalugit peqataasimapput. Naatsorsuutigineqarpoq ilinniartunut
siunnersuisarnermut malittarisassat nutaat november 201 1-imi piariissasut. Peqatigalugulu aqutsisut
suliffiullu sivisussusissaa pillugit isumaqatigiissutinik suliagarneq aallartissimavoq, nutarterineq
2012-imi atuutilerpat piareersimanissaa siunertaralugu.

Rektorip illut nutaat piareernissaat qilanaaraa. Atuarfik arfineq marlunnik immikkoortoqarpoq, 401-
inillu ilinniartoqarluni. Misileraalluni GU-imi ilinniartitsineq ilinniartunut utoqqaanerusumut
ilinniagaqaqqikkumasunut ingerlanneqarpoq.

[linniartut 85-90 ilinniartut najugaqarfiini najugaqarput, inissat tamarmik atorneqarlutik.
ajornarnerpaajuvoq ilinniartunut meerartalinnut inissaqartitsiniarneq

Isumaqatigiissutigineqarpoq, ilinniartut amerlavallaartut maanaannaq ilinniarnertik unitsittaraat.
Maanaannaq unitsitsinermi inuttut atugarisat imaluunniit klassimi ilinniartullu najugarisaanni
atugarliorneq  pissutaasinnaapput.  Ilinniartitsisut, taakkua ataanni ilinniartitsisoqatigiit
pitsaanerusumik ilinniartunik atugarliortunik takunnissinnaasariagarput. Ilinniartut amerlasuut
aamma angerlarsersinnaapput,taamaattumillu  pitsaasuussalluni “attaveqaatitut ilaqutariinnut”
innersuussinnaassallugit. Aaqiinermi pisariaqarpoq aningaasaliisoqarnissaa.

[linniarnerup iluani siunnersuinermi pitsaanerusumik sakkussaqarnissaq ilinniartunut siunnersorti
ujartorpaat, taassuma ataani ilinniartunut siunnersortit ilinniarfinnut allanut attaveqartarneq
amigaatigalugu. Aamma pitsaanerusumik ilinniartut angajoqqaavinut attaveqartogartariaqarpoq,
annertunerusumik maannakkut, ilinniartut ukiukinneruleriartormata. Ilinniartunut siunnersortit
neriuutigaat kissaatigalugulu Naalakkersuisut pikkorissarnerit ilanngutissagaat, imaluunniit





meeqqat atuarfiini siunnersortit ilinniartinneqartarnerannut ilanngunneqarnissaq, taamaalilluni
ataqatigiissumik ikaarsaartoqartarniassammat.

Aamma pingaaruteqarpoq tunngaviusumik atuarfiup GU-mut piareersarnerit peqataaffigissagai.
Nutarterinerup kingunerissavaa, ilinniartitsinerup ilinniartut ataasiakkaat qitiutillugit ilinniartitsineq,
annertunerusumik sammineqassalluni ilinniartut ataasiakkaat piginnaasaat.
Kingunerisinnaasariaqassavaa, ilinniartut ilinniarnertik naammaginartunik atorsinnaasunik
inernilimmik naammassigaat.

I[linniartitsissutini tamani kalaallisut oqaatsit ilanngunneqassapput, ulluinnarnilu ogqaatsinut
ilaatinneqassallutik, taamaalilluni oqaatsit kalaallisut oqaatsillu allat ilisimaneqalerniassammata.
ajornartorsiutaavoq ilinniartitsisut kalaallit ikittuinnaammata GU-imi ilinniarnertuunngorniarfimmi
ilinniartitsinissamut piumasaqaatinut angummassinnaasut.

Qaffasinnerusumik diplomitut ilinniarfeqarpoq, soorlu seminariami ilinniartitsisutut ilinniarnertut
ilinniagaq qaffassarniaraanni. Kalaallisut ilinniartitsisutit fagini tamani aamma amigaataapput,
aammalu ilinniartitsisut gaffasinnerusumik ilinniarsimasut tamatigorluinnagajaq piumasaqaatit
tunngavigalugit ilinniartitsissutissat pitsaasut piniarlugit ilinniartitsissutissatik namminneq
sanasariagartarpaat. Tamanna ilinniartitsisut piareersarnissaannut kinguneqarnerluttarpoq.

Ajornartorsiutinut aamma ilaavoq ilinniartitsisut taarseraannerujussuat. Nuummi GU-imi 2011-imi
ilinniartitsisuni ~ 40-suni  11-it  taarserneqarsimapput. Tamatuma nassataraa piginnaasat
ilinniartitsinermilu  aammalumi pissutsini allani misilittakkat maangaannartinneqartarnerat,
aammalu nukippassuit ilinniartitsisunik nutaanik ilinniartitsinermut atorneqartarlutik.

Rektori Ilinniartut najugaqarfiini/imigassamik ajornartorsiuteqarneq pillugu ilisimatitsisoq.
Nuummi ilinniartut najugaqarfianit anisitaannginnermi  pingasoriarluni mianersoqqussutinik
tunisisoqaqqaartarpoq.





